
Na osnovu člana 19. stav (2) Zakona o dopunskim pravima branitelja i članova njihovih porodica, drugi prečišćeni tekst, (“Službene novine Tuzlanskog kantona“, broj: 10/20), člana 11. Odluke o utvrđivanju  uslova, kriterija i postupka ostvarivanja prava na beneficiju za upis u novu studijsku/akademsku godinu (“Službene novine Tuzlanskog kantona“, broj: 13/20) i Odluke o terminu raspisivanja konkursa, broj: D-15/1-04-027690-20 od 15.12.2020. godine, Ministarstvo za boračka pitanja Tuzlanskog kantona objavljuje

K O N K U R S 

za ostvarivanje prava na beneficiju redovnim studentima dodiplomskog studija iz reda branilačke populacije Tuzlanskog kantona za studij u studijskoj/akademskoj  2020/2021 godini
I  Korisnici prava po ovom Konkursu 

Pravo na plaćanje naknade za upis u novu studijsku/akademsku godinu (u daljem tekstu: beneficija), kod redovnog studiranja na prvom ciklusu visokog obrazovanja u Javnoj ustanovi Univerzitet u Tuzli, u visini do 50%, po ovom Konkursu ima lice iz člana 19. stav (1) Zakona o dopunskim pravima branitelja i članova njihovih porodica, drugi prečišćeni tekst  (“Službene novine Tuzlanskog kantona“, broj: 10/20), odnosno:
a) dijete iz porodice poginulog, umrlog i nestalog branioca, 
b) ratni vojni invalid, 
c) dijete ratnog vojnog invalida, 
d) dobitnik ratnog priznanja i odlikovanja, 
e) dijete dobitnika ratnog priznanja i odlikovanja i
f) nezaposleni demobilisani branilac
(u daljem tekstu: kandidat).
II  Uslov za dodjelu prava na beneficiju 

Pravo na ostvarivanje  prava na beneficiju po ovom Konkursu ima kandidat pod uslovom da:

a) ima prijavljeno mjesto prebivališta na području Tuzlanskog kantona (u daljem tekstu: Kanton), odnosno mjesto boravišta u statusu raseljene osobe na području Kantona,  

b) je prije ostvarenog povratka u prijeratno mjesto prebivališta, imao status raseljene osobe na području Kantona, 

c) je u tekućoj školskoj godini prvi put upisao određenu godinu studija i 

d) je redovan student visokoškolske ustanove dodiplomskog studija u Javnoj ustanovi Univerzitet u Tuzli.

III  Ograničenje prava na dodjelu beneficije
Pravo na dodjelu beneficije po ovom Konkursu nema kandidat koji :

a) studira na visokoškolskoj ustanovi u inozemstvu, 

b) ima status studenta-apsolventa, 
c) je korisnik subvencije za smještaj i ishranu u studentskom domu,

d) je u tekućoj studijskoj godini, na istom ili drugom fakultetu,  ponovo upisao istu godinu studija, 

e) je na vanrednom studiju i
f) živi u porodičnom domaćinstvu gdje se ostvaruju mjesečna novčana primanja po članu domaćinstva veća od 50,1% prosječene neto plaće ostvarene u Federaciji Bosne i Hercegovine (u daljem tekstu: Federacija), u prethodnoj godini prema podacima Zavoda za statistiku Federacije Bosne i Hercegovine (u daljem tekstu: Zavod). 

IV  Kriteriji za dodjelu beneficije 

Lista kandidata se utvrđuje na osnovu ostvarenog broja bodova utvrđenog po osnovu sljedećih kriterija:

a) branilački status, 

b) imovinski status i
c) ostvareni uspjeh u prethodno završenoj studijskoj/školskoj godini.

V  Izbor kandidata bez bodovanja
Izuzetno od tačke IV ovog konkursa, pravo na dodjelu beneficija bez bodovanja ima:
a) kandidat u statusu djeteta šehida-poginulog borca,

b) kandidat u statusu ratnog vojnog invalida, 

c) kandidat u statusu dobitnika ratnog priznanja i odlikovanja i 

d) kandidat u statusu nezaposlenog demobilisanog branioca. 
VI  Prioritet za dodjelu beneficije 

Ukoliko na listi dva ili više kandidata, imaju isti ukupan broj bodova, izuzev kandidata tačke V ovog konkursa, prednost po navedenom redosljedu ima:

a) kandidat iz porodice RVI sa većim procentom invaliditeta,

b) kandidat iz porodice dobitnika većeg ratnog priznanja i odlikovanja i

c) kandidat koji je po osnovu bodova na osnovu imovinskog cenzusa. odluke ostvario veći broj bodova.  

VII  Prava i obaveze kandidata i način isplate sredstava

(1)  Kandidat koji ostvari pravo na beneficiju, obavezan je sa Ministarstvom zaključiti Ugovor, u roku od 30 dana od dana isticanja Konačne liste na web stranici Vlade Tuzlanskog kantona. 

(2)  Kandidat koji u navedenom roku ne potpiše ugovor, smatrat će se da je odustao od beneficije.

VIII  Potrebna dokumentacija 

P o p i s

potrebne dokumentacije uz zahtjev za 
beneficiju za upis u studijsku/akademsku 2020/2021 godinu

	Redni broj:
	Naziv dokumenta
	Organ koji ga izdaje dokument

	1.
	kućna lista kandidata u kojoj su navedeni svi članovi porodičnog domaćinstva, (original ili ovjerena fotokopija)
	Nadležna gradska/općinska služba 

	2.
	a) za korisnika prava u statusu, PŠ-PB uvjerenje, 

b) za korisnika prava u statusu RVI ili člana porodice RVI poslednje rješenje na snazi,
c) za korisnika prava u statusu DB - uvjerenje o dužini učešća u OS BiH
d) za korisnika prava u statusu dobitnika ratnog priznanja i odlikovanja ili člana porodice poslednje rješenje na snazi, 

(original ili ovjerena fotokopija)
Napomena: 

Lica u statusu člana porodice RVI i člana porodice dobitnika ratnog priznanja i odlikovanja, pored navedeni dokumenata pod tačkama b) i d)  potrebno je da dostave i izvod iz matične knjige rođenih 
	Gradska/općinska služba nadležna za branilačko invalidsku zaštitu  za tačke: a), b) i c) 
Grupa za pitanja vojne evidencije za tačku d)


	3.
	dokaz o zaposlenju svih punoljetnih članova domaćinstva i visini stalnih izvora prihoda 

· poslednja platna lista

                               i/ili 

· ček od PIO penzije

                              i/ili

uvjerenje nadležne gradske /općinske službe o visini prinadležnosti iz branilačko-invalidske zaštite  
                              i/ili

za lica koja imaju registrovanu samostalnu djelatnost:
obrazac 2002 o plaćenim doprinosima, za poslednja tri mjeseca  
                              i/ili

GPD i SPR obrasci godišnje prijave

(original ili ovjerena fotokopija)
	Porezna uprava FBiH, Ispostave Porezne uprave

ili

Poslodavac kod kojeg je zaposlenje

ili

PIO/MIO

	4.
	uvjerenje službe za zapošljavanje za sve nezaposlene članove domaćinstva, a ukoliko se isti ne vode na evidenciji službe za zapošljavanje, uvjerenje iz ispostave porezne uprave za sve nezaposlene članove domaćinstva kao dokaz o statusu nezaposlenosti, 

(original ili ovjerena fotokopija)
	Služba za zapošljavanje 

ili 

Porezna uprava FBiH

Ispostave porezne uprave 

	5.
	uvjerenje o upisu na redovan studiju 

(original ili ovjerena fotokopija)
	Ustanove visokog obrazovanja  

	6.
	uvjerenje sa utvrđenim prosjekom ocjena u prethodno završenoj studijskoj godini, a u slučaju upisa  prve godine fakulteta prosjek ocjena iz prethodne godine redovnog školovanja ili svjedočanstva o završenom razredu

( original ili ovjerena fotokopija)
	Ustanove visokog/srednjeg  obrazovanja

	7. 
	dokaz  o uplaćenoj prvoj rati upisnine - uplatnica 

(original ili ovjerena fotokopija)
	Ustanove visokog  obrazovanja  

	8.
	dokaz u upisu u ljetni semestar (prilikom zaključivanja ugovora o dodjeli sredstava)
	Ustanove visokog/srednjeg  obrazovanja  


Priložena dokumentacija treba biti original ili ovjerena kopija ne starija od 30 dana. 
IX  Rokovi za podnošenje zahtjeva 

(1) Rok za podnošenje prijava po ovom Konkursu je 15 dana od dana objavljivanja na web-stranici Vlade Kantona, odnosno od 16.12.2020. godine - 31.12.2020. godine (četvrtak).
 
(2) Popunjeni jednoobrazni zahtjev, sa potrebnom dokumentacijom, podnosi se u zapečačenoj koverti putem pošte ili na pisarnicu Ureda za zajedničke poslove kantonalnih organa, na adresu: Tuzlanski kanton, Ministarstvo za boračka pitanja Tuzlanskog kantona, Rudarska broj: 57., 75 000 Tuzla [sa naznakom]“Prijava na konkurs za ostvarivanje prava na beneficiju redovnim studentima dodiplomskog studija iz reda branilačke populacije Tuzlanskog kantona za studij u studijskoj/akademskoj  2020/2021 godini.”  

(3) Obrazac zahtjeva i spisak potrebne dokumentacije zainteresovan kandidat može preuzeti: 

· sa web stranice Vlade Tuzlanskog kantona,

· u gradskoj /općinskoj službi za branilačko invalidsku zaštitu i 

· u kantonalnim branilačkim savezima i udruženjima.

Nepotpuni i  neblagovremeni zahtjevi neće se razmatrati.

        
                                                                        MINISTARSTVO ZA BORAČKA PITANJA 






